
Tað var væntandi, at Javnaðar­
flokkurin í Havn skuldi ganga aftur 
á býráðsvalinum hesaferð, so sum 
veljarakanningin í dagsins blað vís­
ir.

So stóra undirtøku, sum Javn­
aðarflokkurin fekk á seinasta bý­
ráðsvali, tá hann vann meiriluta 
í býráðnum, kann ein flokkur illa 
endurvinna.

Um úrslitið av valinum týsdagin 
lagar seg soleiðis, sum kanningin 
í dagsins blað vísir, so kann alt 
henda í Tórshavnar Býráð.

Heðin Mortensen og Javnaðar­
flokkurin tykjast fara at hava eina 
styrki, sum illa slepst undan, tá 
samstarv skal skipast. 

Men tað er júst tað, sum kortini 
kann henda, at stóri flokkurin verð­
ur settur uttanfyri. 

Tað hevur mangan leikað hart 
á hesa setuna, serliga millum Tjóð­
veldi og borgarstjóran.

Ósemjurnar hava verið so stórar, 
at mangt bendir á, at Tjóðveldi vil 
hava nýggja leiðslu í Tórshavnar 
býráð. Tí kann hugsast, at flokkurin 
fer at gera nógv fyri at halda Heðin 
Mortensen uttanfyri. 

Sum næststørsti flokkur 
hevði Tjóðveldi nátúrliga fingið 
leiðsluna, um so var. Men tað 
er treytað av stuðli frá í øllum 
førum Fólkaflokkinum og so ann­
aðhvørt Sambandsflokkinum ella 

Framsókn.
Kaga vit í valskráirnar hjá flokk­

unum, so eru stóru ósemjurnar ikki 
at síggja. Allir flokkar hava tikið til 
sín bleytu virðini. Viðurskiftini hjá 
okkara gomlu og óhjálpnu og so 
børnini, barnagarðar og skúlar.

Stóra havnarútbyggingin, sum 
partur av Tjóðveldinum var ímóti, 
og sum fyrrverandi sambandsløg­
maður mælti til varð bygd á Skála­
fjørðinum, er nærum ikki tikin 
upp á tungu í valstríðnum. Stríðið 
stendur meira millum persónar 
heldur enn um poltiskar hugsjónir. 
Og tað er júst tað, sum ger tað trup­
ult at kunna útpeika eitt samstarv 
frammanudnan.

Men vit kunnu siga, at um Sjúrð­
ur Olsen verður sterki maðurin í 
Fólkaflokkinum, og um Annfinn 
Brekkstein verður sterki maðurin í 

Sambandsflokkinum, so er vón hjá 
Heðini Mortensen at kunna halda 
fram. 

Um Marin Katrina Frýdal verður 
sterka kvinnan í Tjóðveldi – so 
verður helst kalt millum flokkarnar 
á vinstraveinginum.

Lagt er upp til, at løgtingsfólk 
skulu yvirtaka bæði Sambandsflok­
kin og Fólkaflokkinum í býráðnum, 
og tað kann broyta nógv. 

Men fólkið vil jú ikki hava ting­
fólk í tingið...	

verður kongamorð í havn?

Sunnudagin 6. November 
2016 letur upp listafram­
sýning við Zacharias Heine­
sen í Gamla Seglhúsinum.

Fernisering verður kl. 
15:00 og kemur stjórin á 
Listasavninum, Nils Ohrt, at 

flyta fram røðu. Undirhald 
við tónleiki verður eisini 
til gestirnar, og kemur hin 
navnframi Finnur Koba at 
syrgja fyri tónleikinum.

Talan er um eina sølu­
framsýning, sum hongur 

uppi fram til 2. Desember 
2016. Framsýningin um­
fatar nýggj verk hjá Zach­
arias og er talan bæði um 
vatnlitsmyndir og oljumáln­
ingar.

Zacharias Heinesen 
sýnir fram í Klaksvík

Persónlig stríð gera av, 
hvør verður borgarstjóri í Havn

Allahalgunardag, í morgin 
týsdagin 1. november, 
klokkan 14, skipar Føroyska 
Sjómansmissiónin fyri   
minningarhaldi teirra sjó­
látnu á Vinnuháskúlanum 
í Nóatúni í Havn.

Av tí at løgmaður er 
burturstaddur, verður tað 
Henrik Old, landsstýris­
maður, sum talar. 

Derhard Jógvansson, 
prestur, hevur andaktina.

Síðani verður farið nið­
an til minnisvarðan í við­
alundini, har Henrik Old 
leggur krans, vegna Føroya 
Landsstýrið.

Øll eru vælkomin til 
minningarhaldið, heilsar 
Føroyska Sjómansmissi­
ónin.

Minningardagur 
teirra sjólátnu

Komandi fríggjakvøld verð­
ur kvøldseta um seyð og 
seyðahald í Mentanarhúsi­
num í Fuglafirði.

Frásøgufólk er Joen Jacob 
Heinesen av Viðareiði, sum 
sigur frá um Bergsmunna á 
Viðareiði,

Eyðun Eliasen av Trølla­
nesi,  sigur frá um Líðina 

Norðari Partur í Mikladali, 
Magna Joensen fer at siga frá 
um pápa sín, Robert Joensen 
og um Seyðabókina, og

Kurt Rasmussen og Rúni 
Abrahamsen siga frá um Inn­
ara Miðhaga á Skála.

Hetta er á sjeynda sinni, 
at henda kvøldseta verður 
hildin, og hava fólk tikið væl 

undir við hesum tiltaki, sigur 
Frits Johannesen, fyrireikari. 
Atgongumerki fáast við 
dyrnar.

Seyð og seyðahald í Fuglafirði


